MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 50

L-Erbgħa, 6 ta’ Ġunju, 2007.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:11 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Jesmond Mugliett (Ministru għall-Iżvilupp Urban u Toroq) (sostitut); l-Onor. Robert Arrigo; l-Onor. Chris Agius; l-Onor. Charles Buhagiar (sostitut); l-Onor. Mario Galea (sostitut) u l-Onor. Clyde Puli (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 49 li saret fit-23 ta’ Mejju, 2007 ġew konfermati. 

KORRISPONDENZA
Iċ-Chairman informa lill-Kumitat li kien irċieva din il-korrispondenza:

Ittra mingħand l-Onor. Evarist Bartolo dwar l-Awtorita’ Maltija għat-Turiżmu.
DISKUSSJONI IN KONNESSJONI MA’ L-ITTRA LI BAGĦAT L-ONOR. CHARLES BUHAGIAR LILL-PRESIDENT TAL-KUMITAT DWAR L-INFIQ LI SAR MILL-AWTORITA’ DWAR IT-TRASPORT FIL-BINI TA’ TOROQ PERMEZZ TAL-FONDI TAL-PROTOKOLL TALJAN (Kont.)
Il-Kumitat stieden lis-Joseph G. Galea, Awditur Ġenerali, sabiex jieħu parti fil-Kumitat.

Il-Kumitat irriżuma d-diskussjoni mid-9 ta’ Mejju, 2007.

Il-Perit Vincent Cassar, Segretarju Permanenti fil-Ministeru għall-Iżvilupp Urban u Toroq;  is-Sur Salv. Gauci, Director General (Operations) fil-Ministeru tal-Finanzi; il-Perit Robert Zerafa u s-Sur Francis Cassar, Project Manager u Financial Controller, ADT rispettivament ħadu sehem fil-Kumitat fejn sarulhom xi mistoqsijiet dwar is-suġġett imsemmi.
Fl-aħħar tad-diskussjoni ċ-Chairman ressaq din il-mozzjoni:
“Wara li l-Kumitat sema u evalwa s-sottomissjonijiet kollha, kif ukoll fid-dawl tar-rakkmandazzjonijiet magħmula mill-Awditur fir-rapport tiegħu “Improving the Management of Road Projects” ta’ Settembru 2005, il-Kumitat jirrikmanda li:

1. L-Awditur jevalwa jekk il-proċeduri u regoli osservati mill-ADT fl-approvazzjoni ta’ l-overruns fil-bini tat-toroq mill-fondi tal-Protokoll Taljan kenux trasparenti u effikaċi biżżejjed li jassiguraw value for money u kontabilita’ serja;

2. Il-Kumitat jitlob lill-Awditur biex flimkien mal-Ministeru tal-Finanzi jirrikkmandaw kriterji li jidhrilhom xierqa biex tissaħħaħ it-trasparenza, l-effikaċja u l-kontabilita’ fin-nefqa mill-fondi pubbliċi.”.

Waqt li l-Kumitat approva l-mozzjoni b’mod unanimu, iċ-Chairman talab sabiex l-Awditur Ġenerali “f’mhux aktar minn tliet xhur jagħti r-rakkmandazzjonijiet” tiegħu. 
Il-Kumitat temm id-diskussjoni dwar dan l-item.
Fit-8:22p.m. iċ-Chairman aġġorna l-Kumitat għal data u b’aġenda li jiġu komunikati aktar tard.

